
SURAT PEKELILING PERKHIDMATAN NEGERI SABAH BIL. 1/2008

PEMAKAIAN PAKAIAN BATIK MALAYSIA OLEH PEGAWAI AWAM
PADA HARI KHAMIS

TUJUAN

1. Surat Pekeliling Perkhidmatan ini bertujuan menyampaikan keputusan
Kerajaan mengenai kewajipan memakai pakaian batik oleh pegawai
awam pada setiap hari Khamis selaras dengan Surat Pekeliling
Perkhidmatan Persekutuan Bilangan 1 Tahun 2008.

LATAR BELAKANG

2. Selaras dengan Surat Pekeliling Perkhidmatan Persekutuan Bilangan 1
Tahun 2008 berkenaan dan dalam usaha menyokong perkembangan dan
pembangunan industri batik yang merupakan warisan dan identiti negara
maka Kerajaan Negeri telah memutuskan supaya pakaian batik Malaysia
dipakai oleh pegawai awam negeri pada setiap hari Khamis. 

3. Pakaian batik yang dimaksudkan ialah batik buatan Malaysia.  Bagi
pegawai lelaki, mereka hendaklah memakai baju batik berlengan
panjang dan berkolar manakala bagi wanita pula mereka boleh memakai
pakaian batik yang bersesuaian. 

PENGECUALIAN

4 Arahan pemakaian batik pada setiap hari Khamis ini tidak terpakai
kepada pegawai yang dibekalkan dengan pakaian seragam, pegawai
yang menghadiri acara-acara rasmi seperti persidangan-persidangan
antarabangsa, perjumpaan dengan pelawat-pelawat asing atau pegawai
yang menghadiri majlis rasmi yang menetapkan pemakaian jenis pakaian
yang lain.

TARIKH KUAT KUASA

5. Surat Pekeliling Perkhidmatan ini berkuatkuasa mulai tarikh ianya
dikeluarkan.



PEMAKAIAN

6. Tertakluk kepada penerimaannya oleh pihak berkuasa masing-masing,
peruntukan Surat Pekeliling Perkhidmatan ini pada keseluruhannya
dipanjangkan kepada semua Pihak Berkuasa Berkanun Negeri dan Pihak
Berkuasa Tempatan Negeri.

“BERKHIDMAT UNTUK NEGARA DENGAN BERSIH, CEKAP DAN AMANAH”

(   SUKARTI BIN WAKIMAN   )
    Setiausaha Kerajaan Negeri

 
JABATAN KETUA MENTERI
88817 KOTA KINABALU

Tarikh  :   31 Januari 2008

Diedarkan kepada  : Semua Setiausaha Tetap Kementerian Negeri
Semua Ketua Jabatan Negeri
Semua Badan Berkanun Negeri
Semua Pihak Berkuasa Tempatan
Semua Pegawai Daerah 
Semua Penolong Pegawai, Daerah Kecil


